
«ՔԱՂԱՔԱՇԻՆՈՒԹՅԱՆ ՄԱՍԻՆ»  ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   ՕՐԵՆՔԻ   ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	ՀՀ արդարադատության նախարարություն

	N 01/27.0.01/40766-2021

	
	13.12.2021

	««Քաղաքաշինության մասին» օրենքում լրացումներ կատարելու մասին» օրենքի նախագծին (այսուհետ՝ Նախագիծ) կից ներկայացված հիմնավորման (այսուհետ՝ Հիմնավորում) համաձայն՝ ՀՀ քաղաքաշինության կոմիտեն նախաձեռնել է «Քաղաքաշինության մասին» օրենքում (այսուհետ՝ Օրենք) համապատասխան լրացումների գործընթաց, որոնցով նախատեսվում է կառուցապատողներին վերապահել իրավունք քաղաքաշինության բնագավառի լիազորված պետական մարմնի ղեկավարի հրամանով հաստատված բազմակի օգտագործման նախագծերի կիրառման և դրանցով հիմնավորված շինարարական ծրագրերի մեկնարկի, իրականացման և ֆինանսավորման համար՝ մինչև  այդ նախագծերի տեղակապման ավարտը, բայց ոչ ուշ՝ քան հաստատված օրինակելի նախագծերի մշակման համար սահմանված ընդհանուր  տևողության ժամկետի 30%-ը: Հիշյալից բխում է, որ Հիմնավորմամբ նախատեսվում է Նախագծի 2-րդ հոդվածով լրացվող Օրենքի 6-րդ հոդվածի «ե» ենթակետով նախատեսվող բնակելի, հասարակական, արտադրական նշանակության օբյեկտների բազմակի օգտագործման օրինակելի նախագծերի կիրառման դեպքում, կառուցապատողների համար սահմանել պահանջ, համաձայն որի՝ կառուցապատողները հիշյալ նախագծերի տեղակապումն պետք է իրականացնեն ոչ ուշ՝ քան հաստատված օրինակելի նախագծերի մշակման համար սահմանված ընդհանուր  տևողության ժամկետի 30%-ը, սակայն Նախագծում հիշյալ կարգավորման վերաբերյալ դրույթներ նախատեսված չեն և դրանց որևէ անդրադարձ չի կատարվել: Այս առումով գտնում ենք, որ Հիմնավորման մեջ տեղ գտած վերոգրյալ կարգավորումն ունի վերանայման կարիք:

	Ընդունվել է 
Նախագծի Տեղեկանք -Հիմնավորմամբ ներկայացված ձևակերպումը վերախմբագրվել է

	Նախագծի 1-ին հոդվածում «հոդվածի «ը» ենթակետը» բառերն անհրաժեշտ է փոխարինել «հոդվածի 1-ին մասի «ը» կետը» բառերով՝ ելնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներից, համաձայն որոնց՝ օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների. հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:
	Ընդունվել է
Կատարվել է համապատասխան փոփոխություն

	Նախագծի 2-րդ հոդվածում «Կառուցապատողներն իրավունք ունեն» բառերն անհրաժեշտ է փոխարինել «3-րդ» բառով: 
	Ընդունվել է
Կատարվել է համապատասխան փոփոխություն

	Նույն դիտողության համատեքստում՝ Նախագծի 3-րդ հոդվածում ևս «Կառուցապատողներն իրավունք ունեն» բառերն անհրաժեշտ է փոխարինել «3-րդ», իսկ «Կառուցապատողները պարտավոր են» բառերը՝ «4-րդ» բառով:
	Ընդունվել է
Կատարվել է համապատասխան փոփոխություն

	Նախագծի 2-րդ հոդվածում «կիրառել» բառից առաջ անհրաժեշտ է լրացնել «ե)» տառը:
	Ընդունվել է
Կատարվել է համապատասխան լրացում

	Նախագծի 2-րդ կետով լրացվող՝ «ե» ենթակետում «պետական բյուջեների» բառերն անհրաժեշտ է փոխարինել «պետական բյուջեի» բառերով և բացի այդ, հիշյալ ենթակետում կիրառվում է «նախագծերի տեղակապման ամբողջական ավարտը» եզրույթը, ինչն ունի հստակեցման կարիք: Մասնավորապես՝ անհրաժեշտ է հստակեցնել, թե ինչ գործողությունների համակցություն է իրենից ենթադրում նախագծերի տեղակապման (տեղայնացման) ամբողջական ավարտը, հաշվի առնելով այն հանգամանքը, որ թե՛ Օրենքում, թե՛ Հայաստանի Հանրապետության կառավարության 2012 թվականի հունիսի 7-ի N 814-Ն որոշմամբ, հիշյալ եզրույթի հստակ ձևակերպում սահմանված չէ:

	Ընդունվել է մասնակի
Կատարվել է ձևակերպման փոփոխություն
Ինչ վերաբերում է տեղակապման նախագծերի մշակման ընթացակարգերին ապա ի թիվս ճարտրապետաշինարարական բազմաթիվ այլ նախագծերի տեղակապման (տեղակայման,տեղայնացման) նախագծերի փուլային ընթացակարգերը նկարագրված են ՀՀ ԿԱ քաղաքաշինության պետական կոմիտեի 11.11.2017թ N128-Ն հրամանով հաստատված հավելվածում:
Համապատասխան կարգավորումներ են նախատեսված նաև ՀՀ քաղաքաշինության նախարարի 15.02.2008թ N19-Ն հրամանով:

	Հիմնավորման 3.1-ին «Կապը ռազմավարական փաստաթղթերի հետ» կետն անհրաժեշտ է համապատասխանեցնել ՀՀ վարչապետի 2021 թվականի օգոստոսի 19-ի N 02/08.3/28440-2021 հանձնարարականի պահանջներին, համաձայն որոնց՝ Վարչապետի աշխատակազմ իրավական ակտերի նախագծեր ներկայացնելիս հիմնավորման մեջ կապը ռազմավարական փաստաթղթերի (Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ) հետ պետք է  լինի հստակ նկարագրված և հիմնավորված՝ բացառելով ընդհանրական հղումները (միայն փաստաթղթի վերնագրին, բաժնին, մասին կամ կետին հղում կատարելը բավարար չէ)։

	Ընդունվել է
Կատարվել է համապատասխան լրացում



